     Landbúnaðarnefnd.



8. fundur

fundargerð

Fundur í landbúnaðarnefnd 11 júlí 2005 á skrifstofu Skútustaðahrepps kl. 20:00

Mættir:  Leifur Hallgrímsson, Gunnar Rúnar Pétursson, Björn Yngvason, Hjörleifur Sigurðarson, Kári þorgrímsson og Egill Freysteinsson, fjallskilastjóri. 
Sveitarstjóri ritaði fundargerð.

1. Fundarsetning.

Formaður setti fund.

2. Ýmiss fyrirmæli.

Farið var yfir ýmiss fyrirmæli.  Ákveðið að fresta ákvörðun um dagsetningar gangna- og réttardaga.  Formaður mun huga nánar að þeim dagsetningum í samráði við nefndina.
3. Tekið var til við niðurjöfnun.

Lögð voru á 200,5 dagsverk.  Gangnaseðlar fylgja fundargerðinni..

4. Meindýraeyðing.

Landbúnaðarnefnd harmar að sveitarstjórn hafi séð sig knúna til að lækka fjárveitingar til vargeyðingar.  Landbúnaðarnefnd bendir á að verði slakað á klónni í vargeyðingu mun það hafa í för með sér stórfellt tjón í landbúnaði og röskun á lífríki svæðisins og valda  auknum kostnaði  á næstu árum.  

Landbúnaðarnefnd telur að ríkisvaldið eigi að hafa  með höndum vargeyðingu að stærstum hluta og krefst þess að fjárveitingar til málaflokksins verði stórauknar nú þegar.
Gífurleg fjölgun gæsarinnar er verulegt áhygguefni og ljóst að hún veldur stórfeldu tjóni í landbúnaði.  Gera verður kröfu til  að bændum verði heimilað að verja ræktarlönd sín árið um kring.  
Ýmiss fyrirmæli 2005.

Gangnaforingjar:
Gæsafjöll

Héðinn Sverrisson




Norðurfjöll

Álfdís Sigurveig Stefánsdóttir




Eystri-Miðfjöll
Gunnar Rúnar Pétursson




Veggir


Jón Ingi Hinriksson




Neðri-Miðfjöll

Leifur Hallgrímsson




Suðurafrétt

Hjörleifur Sigurðarson




Krákárbakkahólf
Gylfi Yngvason

Réttarstjóri Baldursheimsrétt:

Eyþór Pétursson

Réttarstjóri Hlíðarrétt:


Leifur Hallgrímsson

Egill Freysteinsson er fjallskilastjóri

1.  Ákveðið að dagsverk verði metið á kr. 7.500- með hesti

Aksturstaxtar hafa verið ákveðnir eftirfarandi:

vörubifreið

kr.  140- per km

jeppi

kr.    66- per km

fjórhjól/vélsleði
kr.    29- per km

dráttarvél m/vagn
kr.    50- per km

Jafnað var niður 200,5 dagsverkum.

     Fjártala í hreppnum í apríl s.l. var 4972  Fjártala til niðurjöfnunar 3192.
2.  Við smalanir fjár skal farið að fyrirmælum reglugerðar nr. 556/1982 um varnir gegn riðuveiki ofl. en í 4. gr. hennar segir:  “Við allar lögréttir og skilaréttir skal vera aðstaða til að einangra sjúkar og grunaðar kindur.  Línubrjóta, fé sjúkt af riðu og annað fé, sem vekur grunsemdir í göngum, rekstrum og fjársafni, skal einangra án tafar og senda beint á sláturhús eða lóga á staðnum ef ekki er annars kostur.  Skylt er að fara vel með fé af riðubæjum og sérmerkt fé og láta það njóta forgangs við flutninga og sundurdrátt hvar sem réttað er.  Skal draga það sér í dilk.”

3.  Gangnamönnum er skylt að sjá um að vanmetafé komist til réttar, annað en hrútar eldri en veturgamlir, eða lóga því á staðnum, ef um nytlausar skepnur er að ræða að mati gangnaforingja.

4.  Sveitarstjórn óskar eindregið eftir því að gangnamenn klæðist rauðum eða gulum klæðum yst fata.

5.  Gangnaforingja ber að skila skriflegri greinargerð um göngurnar á skrifstofu hreppsins fyrir 15. nóvember 2005.  Sömuleiðis skal fjallskilastjóri skila skriflegri skýrslu um eftirleitir fyrir 15. nóvember.

6.  Halda skal nákvæma eigendaskrá um það fé sem finnst í Herðubreiðarlindum, Grafalöndum og Fellum.  Skránni skal skilað á skrifstofu hreppsins fyri 15. nóvember 2005.

     Gjald af fé sem kemur fyrir í Herðubreiðarlindum, Graflöndum og Fellum verði kr.

     500 á kind.

Óheimilt er að sleppa því fé sem kemur fyrir í Herðubreiðarlindum, Graflöndum og Fellum á fjall næsta vor.

7.  Sveitarstjórn minnir þá gangnamenn á, sem hýsa á Hlíðardal í fyrstu göngum að þeirra gangnaskilum er ekki lokið fyrr en fé er komið til réttar.

     Gangnamanni er óheimilt að senda staðgengil fyrir sig, nema tilkynna það sínum 

     gangnaforingja og hann samþykki manninn.

Gangnaforingi skal kynna fjáreigendum með hæfilegum fyrirvara um tilhögun leitarinnar. Bent skal á að það leysir fjáreiganda ekki undan gangnaskyldu þótt ekki náist til þeirra eða boð leitarforingja misfarist um mætingarstað og stund til leita.  Þá er bent á, að sveitarstjórn hefur vald til að ógilda dagsverk hafi gangnamenn ekki skilað fullgildu dagsverki sbr. 25. gr. fjallskilareglugerðar.

24.  og 25. gr. fjallskilareglugerðar eru svohljóðandi: 

22. grein.

Nú vanrækir einhver fjallskil sem á hann hafa skipast, og er honum það sjálfrátt, eða hann leggur ógildan mann til fjallskila, þá er það gangnarof og varðar sektum. 

Fyrir gangnarof á hverju dagsverki skal greiða sem svarar 11/2 dagsverki eins og það er metið á hverjum tíma.  Sektir skulu renna í fjallskilasjóð.
23. grein.

Hæfan gangnamann skal álíta þann er leitarforingi og minnst helmingur leitarmanna tekur gildan, þó aldrei yngri en 14 ára.  Nú verður einhver leitarmanna sannur að óhlýðni, hirðuleysi eða handvömm, sem honum er sjálfum um að kenna, þá skal svo álíta sem enginn hafi verið lagður til fjallskila í það sinn, og að auki sæti aðili fébótum sem fyrir gangnarof.

Nú er leitarmaður ekki talinn fullgildur, en þó eigi heim sendur, og reiknast honum þá kaup eftir mati leitarforingja og sveitarstjórnar.

8.
 Fyrstu göngur á Austurafrétt hefjist 26. ágúst og réttað verði í Hlíðarrétt  28.   ágúst.

     Fyrstu göngur á Suðurafrétt hefjist 26. ágúst og réttað verði í Baldursheimsrétt

28. ágúst.

Stefnt skal að því að aðrar göngur hefjist 17. september. 

9.
Sveitarstjórn beinir því til bænda að þeir geri girðingar sínar sem fé verður sett í

     eftir smölun, örugglega fjárheldar.

10. Sveitarstjórn fer þess á leit við bændur að heimt fé fari ekki í afrétt eftir 1. göngur.

11.Landbúnaðarnefnd vill minna fjáreigendur á samþykkt riðunefndar, en þar segir: “Öllu fé sem komi norðan Gæsafjallagirðingar og neðan girðingar milli Reykjadals og Mývatnssveitar skuli lógað.”

12. Greitt verður fyrir notkun bíla, dráttarvéla, hjóla og vélsleða sem nauðsynleg er talin að mati fjallskilastjóra og skulu reikningar vera staðfestir af honum.  Við það skal miðað að akstur sem greitt er fyrir notist til flutnings hesta og fjár, til dæmis þegar fé er svo fátt á smölunarsvæðunum að um smölun að fjárrekstri verði ekki að ræða.

13. Hver fjáreigandi skal gera fjallskilastjóra grein fyrir unnum eftirleitardagsverkum fyrir 15. nóv.

Ath.  Að þessu sinni munu Bárðdælingar annast 1. smölun sunnan Suðurár.

 Eindagi á skilum reikninga og skýrslum gangnaforingja er 15. nóvember n.k. 

Landbúnaðarnefnd minnir fjáreigendur á að það er þeirra að sjá um viðhald dilka sinna í réttum og dyraumbúnað.







Fleira ekki gert







fundi slitið.







Leifur Hallgrímsson, 

Gunnar Rúnar Pétursson,

Björn Yngvason, 

Hjörleifur Sigurðarson,
Kári Þorgrímsson

Egill Freysteinsson
